
༄༅། །སྡེ་གསུམ་གསང་ཁྲོའི་སྨན་མཆོད།

རྡོ་རྗེའི་དམ་ཚིག་རྨད་པོ་ཆེ༔
རྩ་བརྒྱད་སྟོང་ལ་སྦྱར་བའི་བདུད༔
རྒྱུད་དྲུག་སྡུག་བསྔལ་འཇོམས་པའི་རྩི༔
རིགས་ལྔ་ཡེ་ཤེས་ལྔ་ཡི་དངོས༔

ཨཱོྃ་ཨཱཿཧཱུྃ་སརྦ་པཉྩ་ཨ་མྲྀཏ་ཧཱུྃ་ཧྲཱིཿཋཱ༔

དབྱིངས་རིག་ཡབ་ཡུམ་སྣང་སྟོང་ཧེ་རུ་ཀ༔
ཆོས་ཀྱི་རྡོ་རྗེ་མཁའ་འགྲོ་ལས་ཀྱི་དབང་༔
རིག་འཛིན་འདུས་པ་བླ་མའི་དཀྱིལ་འཁོར་ལ༔
མྱོང་གྲོལ་བདུད་རྩི་སྨན་གྱི་མཆོད་པ་འབུལ༔

སརྦ་པཉྩ་ཨ་མྲྀཏ་ཁ་རཾ་ཁཱ་ཧི༔

འཇམ་དཔལ་རྡོ་རྗེ་ཁྲི་སྲོང་ལྡེའུ་བཙན༔
གྲུབ་ཆེན་བརྒྱད་དང་ལས་ཅན་དག་པའི་འཁོར༔
བརྒྱུད་པ་བདུན་ལྡན་གཏེར་ཆེན་བླ་མ་ལ༔
མྱོང་གྲོལ་བདུད་རྩི་སྨན་གྱི་མཆོད་པ་འབུལ༔

སརྦ་པཉྩ་ཨ་མྲྀཏ་ཁ་རཾ་ཁཱ་ཧི༔

ཡེ་ཤེས་དགུ་རྫོགས་ཁྲག་འཐུང་དཀྱིལ་འཁོར་ལྷ༔

དཔལ་གྱི་བཀའ་སྡོད་འཇིག་རྟེན་དྲེགས་པའི་སྡེ༔
བདུན་བརྒྱ་ཉེར་ལྔ་བསམ་ཡས་ལྷུན་གྲུབ་ལ༔
མྱོང་གྲོལ་བདུད་རྩི་སྨན་གྱི་མཆོད་པ་འབུལ༔

སརྦ་པཉྩ་ཨ་མྲྀཏ་ཁ་རཾ་ཁཱ་ཧི༔

བདུད་རྩི་སྙིང་པོ་ཅན་གྱི་དབུས༔
སངས་རྒྱས་ཀུན་གྱི་སྐུ་གསུང་ཐུགས༔
ཡི་གེ་གསུམ་གྱི་རྣམ་པ་ཅན༔
དམ་ཚིག་ཕྱག་རྒྱ་གཉན་པོས་བླང༔

ཀཱ་ཡ་སིདྡྷི་ཨཱོྃ༔

ཝཱ་ཀ་སིདྡྷི་ཨཱ༔

ཙིཏྟ་སིདྡྷི་ཧཱུྃ༔

